
ᒪᒃᑯᒃᑐᑦ ᐊᐅᓪᓛᖅᓯᒪᕝᕕᐅᕙᒃᑐᖅ ᑎᓕᐅᕆᕗᖅ ᐃᓕᑉᐸᓪᓕᐊᖁᔨᓪᓗᑎᒃ 

ᑭᒃᓱᐃᓐᓇᐃᑦ ᓴᓇᒪᓂᖏᓐᓂᒃ ᖃᐅᔨᒐᓱᐊᕐᓂᕐᒥᑦ ᐊᒻᒪᓗ ᐅᓪᓗᒥᒧᑦ 
ᐊᖑᑎᓯᒪᔾᔪᑕᐅᔪᓂᒃ ᖃᕆᓴᐅᔭᓕᕆᓂᕈᔪᖕᓂᑦ ᐊᓯᖏᓐᓂᓪᓗ ᐃᖅᑲᓇᐃᔭᖃᖁᔨᓂᕐᒥ 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 9, 2000) - ᐃᑯᐱᒃᑐᓕᕆᔨᒃᑯᑦ ᐃᑲᔪᖅᑎᖃᓂᐊᖅᑐᑦ 
ᐃᓕᓐᓂᐊᖅᑎᑦᑎᔨᓂᒃ ᐊᒻᒪᓗ ᓴᓇᕕᒡᔪᐊᖑᔪᓂᒃ ᑎᓕᐅᕆᓗᑎᒃ ᐊᒥᓲᓂᖅᓴᑦ ᒪᒃᑯᒃᑐᑦ 
ᐃᖅᑲᓇᐃᔮᒃᓴᖅᑖᖁᓪᓗᒋᑦ ᑭᓱᑐᐃᓐᓇᐃᑦ ᓴᓇᒪᓂᖏᓐᓂᒃ ᖃᐅᔨᒐᓱᐊᕐᓂᕐᒥᑦ ᐊᒻᒪᓗ 
ᖃᕆᓴᐅᔭᓕᕆᓂᕈᔪᖕᒥᑦ. 
 
ᐃᑯᐱᒃᑐᓕᕆᔨᒃᑯᑦ ᐃᑲᔪᕐᓂᐊᖅᑐᑦ ᑮᓇᐅᔭᑎᒍᑦ ᓴᖅᑭᑦᓯᓂᐊᕐᓗᑎᒃ ᐱᓕᕆᔾᔪᑎᒃᓴᓂᒃ 
ᐅᐊᓪᓛᖅᓯᒪᕕᐅᕙᒃᑐᒧᑦ ᓄᓇᕗᒥ.  ᒐᕙᒪᒃᑯᑦ ᑎᒥᖁᑎᖏᑦ, ᐃᓕᓐᓂᐊᖅᑎᑦᑎᔩᑦ ᐊᒻᒪᓗ ᓴᓇᕝᕕᒡᔪᐊᖑᔪᑦ 
ᐱᓕᕆᖃᑎᒌᒡᓗᑎᒃ ᐃᓕᓐᓂᐊᕈᑎᒃᓴᓕᐅᕐᓂᐊᖅᑐᑦ ᐃᓕᓐᓂᐊᕈᑕᐅᔪᒃᓴᓂᒃ ᐊᐅᓪᓛᖅᓯᒪᕕᐅᕙᒃᑐᓂ.  
ᑕᒪᒃᑯᐊ ᓯᓚᒥ ᐊᐅᓛᖅᓯᒪᕕᐅᕙᒃᑐᑦ ᐊᔪᙱᑎᑦᓯᓂᐊᕐᒪᑕ ᐃᓕᓐᓂᐊᖅᑎᓂᒃ  ᖃᐅᔨᕙᓪᓕᐊᓗᑎᒃ 
ᑭᓱᑐᐃᓐᓇᐃᑦ ᓴᓇᒪᓂᖏᓐᓂᒃ ᖃᐅᔨᒐᓱᐊᕐᓂᕐᒥᑦ ᐊᒻᒪᓗ ᖃᕆᓴᐅᔭᓕᕆᓂᕈᔪᖕᒥᑦ ᐊᑐᖅᑎᑕᐅᒻᒪᕆᖕᓗᑎᒃ. 
 
ᑖᒃᑯᐊ ᐱᓕᕆᐊᖃᕐᓂᐊᖅᑐᑦ ᓯᕗᓪᓕᖅᐹᒥ ᑲᑎᒪᓂᐊᖅᑐᑦ ᕕᕝᕗᐊᕆ 13, ᐃᖃᓗᖕᓂ.  ᐃᓕᓴᐃᔩᑦ, 
ᐃᓐᓇᑐᖃᐃᑦ ᐊᒻᒪᓗ ᐃᑲᔪᖅᑎᐅᔪᑦ ᖃᑦᓯᑲᓪᓚᖕᓂᑦ ᑎᒥᐅᔪᓂᒃ ᑎᑎᕋᕐᓂᐊᖅᑐᑦ ᖃᓄᐃᓕᖓᓂᒃᓴᖏᓐᓂᒃ 
ᓄᑖᑉ ᐃᓕᓐᓂᐊᖅᓯᓐᓈᑦ ᐊᐅᓪᓛᖅᓯᒪᕕᐅᖃᑦᑕᕐᓂᐊᖅᑐᑦ ᐋᖅᑭᒃᓯᒪᔾᔪᑎᒃᓴᖏᓐᓂᒃ.  ᑕᒪᓐᓇ ᐱᓕᕆᐊᖑᔪᖅ 
ᑲᔪᓯᓯᒪᓂᐊᖅᑐᖅ ᐅᑭᐅᖅ ᐆᒃᑐᕋᐅᑕᐅᓗᓂ ᓄᓴᕗᑦ ᐃᓕᓐᓂᐊᕐᕕᖏᓐᓂᒃ ᐅᐱᙶᖑᓕᖅᐸᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᒃ: 
ᐃᓖᔅ ᒫᓪᑎᓐ 
ᐃᑯᐱᒃᑐᓕᕆᔨᒃᑯᑦ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: 867 975-5962 
ᓱᑲᑦᑐᒃᑯᑦ: 867 975-5990 
ᖃᕆᓴᐅᔭᒃᑯᑦ: emaltinsky@gov.nu.ca 

